









	
 Home

	 Add Document
	 Sign In
	 Create An Account














[image: PDFKUL.COM]






































	
 Viewer

	
 Transcript













|| śrīlakṣmī sahasranāma stotraṁ - pādma purāṇam || Sri Lakshmi Sahasranama Stotram – Padma Puranam



The following is a rare Sahasranama Stotram (hymn containing 1008 names) of Goddess Lakshmi said to be from Padma Puranam. The brief Phalashruti mentions the following benefits: 



One who prays to Goddess Lakshmi with this prayer gets his poverty burnt.







For one who prays to Goddess Lakshmi after due worship of Lord Srinivasa with Upacaaras like flowers, Madhuparka, etc., Goddess Lakshmi becomes pleased and bestows all kinds of wealth.



hariḥ om || tāṁ āhvayāmi subhagāṁ lakṣmīṁ trailokya-pūjitām | ehyehi devī padmākṣī padmākara-kṛtālaye || 1 || āgacchā'gaccha varade paśya māṁ svena cakṣuṣā | āyāhyāyāhi dharmā'rtha-mokṣa-maye śubhe || 2 || evaṁ vidhaiḥ stutipadaiḥ satyaiḥ satyārtha saṁstutā | kanīyasī mahābhāgā candreṇa paramāsanā || 3 || niśākaraś ca sā devī bhrātarau dvau payonidheḥ | utpannamātrau tavāstāṁ śiva-keśava-saṁśritau || 4 || sanatkumāras tamṛṣiṁ samābhāṣya purātanam | proktavān itihāsaṁ tu lakṣmyāḥ stotramanuttamam || 5 || athedṛśān mahāghorād dāridryān narakāt katham | muktir bhavati loke'smin dāridryaṁ yāti bhasmatām || 6 || sanatkumāra uvāca pūrvaṁ kṛta-yuge brahmā bhagavān sarva-loka-kṛt | sṛṣṭhiṁ nānāvidhāṁ kṛtvā paścāc cintāmupeyivān || 7 || kimāhārāḥ prajāstvetāḥ sambhaviṣyanti bhūtale | tathaiva cāsāṁ dāridryāt kathaṁ uttaraṇam bhavet || 8 || dāridryān maraṇaṁ śreyas tviti sañcintya cetasi | kṣīrodasyottare kūle jagāma kamalodbhavaḥ || 9 || tatra tīvraṁ taptastaptvā kadācit parameśvaram | dadarśa puṇḍarīkākṣaṁ vāsudevaṁ jagadgurum || 10 || sarvajñaṁ sarva-śaktīnāṁ sarva-vāsaṁ sanātanam | sarveśvaraṁ vāsudevaṁ viṣṇuṁ lakṣmīpatiṁ prabhum || 11 || K. Muralidharan ([email protected])

soma-koṭi-pratīkāśaṁ kṣīroda-vimale jale | ananta-bhoga-śayanaṁ viśrāntaṁ śriniketanam || 12 || koṭi-sūrya-pratīkāśaṁ mahāyogeśvareśvaram | yoga-nidrā-rataṁ śrīśaṁ sarvāvāsaṁ sureśvaram || 13 || jagad utpatti saṁhāra sthiti kāraṇa kāraṇam | lakṣmyādi karaṇaṁ jāta-maṇḍala-maṇḍitam || 14 || āyudhair dehavadbhiś ca cakrādyaiḥ parivāritam | durnirīkṣyaṁ suraiḥ siddhair mahāyoni śatair api || 15 || ādhāraṁ sarva śaktīnāṁ paraṁ tejaḥ sudussaham | prabuddhaṁ devaṁ īśānaṁ dṛṣṭvā kamala-saṁbhavaḥ || 16 || śirasyañjalimādhāya stotraṁ pūrvaṁ uvāca ha | mano vāñchita siddhiṁ tvaṁ pūrayasva maheśvara || 17 || jitaṁ te puṇḍarīkākṣa namaste viśva-bhāvana | namaste'stu hṛṣīkeśa mahāpuruṣa pūrvaja || 18 || sarveśvara jayānanda sarvāvāsa parātpara | prasīda mama bhaktasya chindhi sandehajaṁ tamaḥ || 19 || evaṁ stutaḥ sa bhagavān brahmaṇā 'vyakta-janmanā | prasādābhimukhaḥ prāha harir viśrānta-locanaḥ || 20 || śrībhagavān uvāca hiraṇyagarbha tuṣṭo'smi brūhi yat te 'bhivāñchitam | tad vakṣyāmi na sandeho bhakto'si mama suvrata || 21 || keśavād vacanaṁ śrutvā karuṇāviṣṭa-cetanaḥ | pratyuvāca mahābuddhir bhagavantaṁ janārddanam || 22 || caturvidhaṁ bhavasyā'sya bhūta sargasya keśava | paritrāṇāya me brūhi rahasyaṁ paramādbhutam || 23 || dāridrya-śamanaṁ dhanyaṁ manojñaṁ pāvanaṁ param | sarveśvara mahābuddhe svarūpaṁ bhairavaṁ mahat || 24 || śriyaḥ sarvātiśāyinyās tathā jñānaṁ ca śāśvatam | nāmāni caiva mukhyāni yāni gauṇāni cā'cyuta || 25 || tvad-vaktra-kamalotthāni śrotuṁ icchami tattvataḥ | iti tasya vacaḥ śrutvā prativākyaṁ uvāca saḥ || 26 || śrībhagavān uvāca -

mahāvibhūti saṁyuktā ṣāḍguṇya vapuṣaḥ prabhoḥ | bhagavad vāsudevasya nityaṁ caiṣā 'napāyinī || 27 || ekaiva varttate 'bhinnā jyotsneva himadīdhiteḥ | sarva-śaktyātmikā caiva viśvaṁ vyāpya vyavasthitā || 28 || sarvaiśvarya guṇopetā nitya-śuddha-svarūpiṇī | prāṇa-śaktiḥ parā hyeṣā sarveṣāṁ prāṇināṁ bhuvi || 29 || śaktīnāṁ caiva sarvāsāṁ yonibhūtā parā kalā | ahaṁ tasyāḥ paraṁ nāmnāṁ sahasraṁ idaṁ uttamam || 30 || śṛṇuṣvāvahito bhūtvā paramaiśvaryya bhūtidam | devyākhyā smṛti mātreṇa dāridryaṁ yāti bhasmatām || 31 || || śrīlakṣmī sahasranāma stotram ||



śrīḥ padmā prakṛtiḥ sattvā śāntā cicchaktir avyayā | kevalā niṣkalā śuddhā vyāpinī vyoma-vigrahā || 32 || vyoma-padma-kṛtā dhārā parāvyomā matodbhavā | nirvyomā vyoma-madhyasthā pañca-vyoma-padāśritā || 33 || acyutā vyoma-nilayā paramānanda-rūpiṇī | nitya-śuddhā nitya-tṛptā nirvikārā nirīkṣaṇā || 34 || jñāna-śaktiḥ kartṛ-śaktir bhoktṛ-śaktiḥ śikhāvahā | snehabhāsā nirānandā vibhūtir vimalā calā || 35 || anantā vaiṣṇavī vyaktā viśvānandā vikāśinī | śaktir vibhinna-sarvārtiḥ samudra-paritoṣiṇī || 36 || mūrtiḥ sanātanī hārddī nistaraṅgā nirāmayā | jñāna-jñeyā jñāna-gamyā jñāna-jñeya-vikāsinī || 37 || svacchanda-śaktir gahanā niṣkampā 'rciḥ sunirmalā | svarūpā sarvagā 'pārā brahmiṇī sugoṇorjitā || 38 || akalaṅkā nirādhārā nissaṅkalpā nirāśrayā | asaṅkīrṇā suśāntā ca śāśvatī bhāsurī sthirā || 39 || anaupamyā nirvikalpā niryantrā yantra-vāhinī | abhedyā bhedinī bhinnā bhāratī vaikharī khagā || 40 || agrāhyā grāhikā gūḍhā gambhīrā viśva-gopinī | anirddeśyā 'pratihatā nirbījā pāvanī parā || 41 | apratarkyā 'parimitā bhava-bhrānti-vināśinī | ekā dvirūpā trividhā asaṅkhyātā sureśvarī || 42 || K. Muralidharan ([email protected])

supratiṣṭhā mahādhātrī sthitir vṛddhir dhruvā gatiḥ | īśvarī mahimā ṛddhiḥ pramodā ujjvalodyamā || 43 || akṣayā varddhamānā ca suprakāśā vihaṅgamā | nīrajā jananī nityā jayā rociṣmatī śubhā || 44 || taponudā ca jvālā ca sudīptiś cāṁśumālinī | aprameyā tridhā sūkṣmā parā nirmāṇa-dāyinī || 45 || avadātā suśuddhā ca amoghākhyā paramparā | sandhānakī śuddha-vidyā sarva-bhūta-maheśvarī || 46 || lakṣmīs tuṣṭir mahādhīrā śāntirāpūraṇena vā | anugrahā śaktir ādyā jagajjyeṣṭhā jagadvidhiḥ || 47 || satyā prahvā kriyā yogyā hyaparṇā hlādinī śivā | sampūrṇā hlādinī śuddhā jyotiṣmatyamatāvahā || 48 || rajovatyarkapratibhā ''karṣiṇī karṣiṇī rasā | parā vasumatī devī kāntiḥ śāntir matiḥ kalā || 49 || kalā kalaṅka-rahitā viśāloddīpanī ratiḥ | sambodhinī hāriṇī ca prabhāvā bhavabhūtidā || 50 || amṛtasyandinī jīvā jananī khaṇḍikā sthirā | dhūmā kalāvatī pūrṇā bhāsurā sumatī rasā || 51 || śuddhā dhvaniḥ sṛtiḥ sṛṣṭir vikṛtiḥ kṛṣṭir eva ca | prāpaṇī prāṇadā prahvā viśvā pāṇḍura-vāsinī || 52 || avanir vajranalikā citrā brahmāṇḍa-vāsinī | anantarūpā 'nantātmā 'nantasthā 'nantasambhavā || 53 || mahāśaktiḥ prāṇaśaktiḥ prāṇādātrī ratimbharā | mahāsamūhā nikhilā icchādhārā sukhāvahā || 54 || pratyalakṣmīr niṣkampā prarohā buddhi-gocarā | nānādehā mahāvartā bahudeha-vikāsinī || 55 || sahasrāṇī pradhānā ca nyāya-vastu-prakāśikā | sarvā'bhilāṣa-pūrṇecchā sarvā sarvārtha-bhāṣiṇī || 56 || nānā-svarūpa-ciddhātrī śabda-pūrvā purātanā | vyaktā 'vyaktā jīvakeśā sarvecchā-paripūritā || 57 || saṅkalpa-siddhā sāṅkhyeyā tattva-garbhā dharāvahā | bhūtarūpā citsvarūpā triguṇā guṇagarvitā || 58 ||

prajāpatīśvarī raudrī sarvādhārā sukhāvahā | kalyāṇa-vāhikā kalyā kali-kalmaṣa-nāśinī || 59 || nīrūpodbhinna-santānā suyantrā triguṇālayā | mahāmāyā yogamāyā mahāyogeśvarī priyā || 60 || mahāstrī vimalā kīrtir vijayā lakṣmīr nirañjanā | prakṛtir bhagavanmāyā śaktir nidrā yaśaskarī || 61 || cintā buddhir yaśaḥ prajñā śāntir āptāti-varddhinī | pradyumna-mātā sādhvī ca sukha-saubhāgya-siddhidā || 62 || kāṣṭhā niṣṭhā pratiṣṭhā ca jyeṣṭhā śreṣṭhā jayāvahā | sarvātiśāyinī prītir viśva-śaktir mahābalā || 63 || variṣṭhā vijayā vīrā jayantī vijaya-pradā | hṛd-guhā gopinī guhyā gaṇa-gandharva-sevitā || 64 || yogīśvarī yogamāyā yoginī yoga-siddhidā | mahāyogeśvara-vṛtā yogā yogeśvara-priyā || 65 || brahmendra-rudra-namitā surā'sura-vara-pradā | trivartmagā trilokasthā trivikrama-padodbhavā || 66 || sutārā tāriṇī tārā durgā santāriṇī parā | sutāriṇī tārayantī bhūritāreśvara-prabhā || 67 || guhya-vidyā yajña-vidyā mahāvidyā suśobhitā | adhyātma-vidyā vighneśī padmasthā parameṣṭhinī || 68 || ānvīkṣikī trayī vārtā daṇḍanītir nayātmikā | gaurī vāgīśvarī goptrī gāyatrī kamalodbhavā || 69 || viśvambharā viśvarūpā viśvamātā vasupradā | siddhiī svāhā svadhā svasti sudhā sarvārtha-sādhinī || 70 || icchā sṛṣṭir dyutir bhūtiḥ kīrtiḥ śraddhā dayā matiḥ | śrutir medhā dhṛtir hrīḥ śrīr vidyā vibudha-vanditā || 71 || anasūyā ghṛṇā nītir nivṛtiḥ kāmadhukkarā | pratijñā santatir bhūtir dyauḥ prajñā viśva-māninī || 72 || smṛtir vāg viśva-jananī paśyantī madhyamā samā | sandhyā medhā prabhā bhīmā sarvākārā sarasvatī || 73 || kāṅkṣā māyā mahāmāyā mohinī mādhava-priyā | saumyā bhogā mahābhogā bhoginī bhoga-dāyinī || 74 ||

sudhauta-kanaka-prakhyā suvarṇa-kamalāsanā | hiraṇyagarbhā suśroṇī hāriṇī ramaṇī ramā || 75 || candrā hiraṇmayī jyotsnā ramyā śobhā śubhāvahā | trailokya-maṇḍanā nārī nareśvara-varārcitā || 76 || trailokya-sundarī rāmā mahāvibhava-vāhinī | padmasthā padma-nilayā padma-mālā-vibhūṣitā || 77 || padma-yugma-dharā kāntā divyābharaṇa-bhūṣitā | vicitra-ratna-mukuṭā vicitrāmbara-bhūṣaṇā || 78 || vicitra-mālya-gandhāḍhyā vicitrāyudha-vāhanā | mahānārāyaṇī devī vaiṣṇavī vīra-vanditā || 79 || kāla-saṅkarṣiṇī ghorā tattva-saṅkarṣiṇī kalā | jagat-sampūraṇī viśvā mahavibhava-bhūṣaṇā || 80 || vāruṇī varadā vyākhyā ghaṇṭākarṇa-virājitā | nṛsiṁhī bhairavī brahmī bhāskarī vyoma-cāriṇī || 81 || aindrī kāmadhanuḥ sṛṣṭiḥ kāmayonir mahāprabhā | dṛṣṭā kāmyā viśva-śaktir bīja-jagatyātma-darśanā || 82 || garuḍārūḍha-hṛdayā cāndrī śrīr madhurānanā | mahograrūpā vārāhī nārasiṁhī hutāsurā || 83 || yugānta-huta-bhug jvālā karālā piṅgalā kalā | trilokya-bhūṣaṇā bhīmā śyāmā trilokya-mohinī || 84 || mahotkaṭā mahāraktā mahācaṇḍā mahāsanā | śaṅkhinī lekhinī svasthā likhitā khecareśvarī || 85 || bhadrakālī caikavīrā kaumārī bhava-mālinī | kalyāṇī kāmadhug jvalā-mukhī cotpala-mālikā || 86 || bālikā dhanadā sūryā hṛdayotpala-mālikā | ajitā varṣiṇī rītir bharuṇḍā garuḍāsanā || 87 || vaiśvānarī mahāmāyā mahākālī vibhīṣaṇā | mahāmandāra-vibhavā śivānandā ratipriyā || 88 || udrītiḥ padmamālā ca dharmavegā vibhāvanī | satkriyā devasenā ca hiraṇya-rajatāśrayā || 89 || sahasrāvartamānā ca hastināda-prabodhinī | hiraṇya-padma-varṇā ca haribhadrā sudurddharā || 90 ||

sūryyā hiraṇya-prakaṭa-sadṛśī hemamālinī | padmānanā nityapuṣṭā devamātā 'mṛtodbhavā || 91 || mahādhanā ca yā śṛṅgī kārddamī kambu-kandharā | āditya-varṇā candrābhā gandha-dvārā durāsadā || 92 || varārcitā varārohā vareṇyā viṣṇu-vallabhā | kalyāṇī varadā vāmā vāmeśī vindhya-vāsinī || 93 || yoganidrā yogaratā devakī kāmarūpiṇī | kaṁsa-vidrāviṇī durgā kaumārī kauśikī kṣamā || 94 || kātyāyanī kālarātrir niśi-tṛptā sudurjayā | virūpākṣī viśālākṣī bhaktānāṁ-parirakṣiṇī || 95 || bahurūpā svarūpā ca virūpā rūpa-varjitā | ghaṇṭā-nināda-bahulā jīmūta-dhvani-niḥsvanā || 96 || mahādevendra-mathinī bhrukuṭī kuṭilālanā | satyopayācitā caikā kāverī brahmacāriṇī || 97 || āryā yaśodā-sutadā dharma-kāmārtha-mokṣadā | dāridrya-duḥkha-śamanī ghora-durgārti-nāśinī || 98 || bhaktārti-śamanī bhavyā bhava-bhargā'pahāriṇī | kṣīrābdhi-tanayā padmā kamalā dharaṇīdharā || 99 || rukmiṇī rohiṇī sītā satyabhāmā yaśasvinī | prajñādhārā 'mita-prajñā vedamātā yaśovatī || 100 || samādhir bhāvanā maitrī karuṇā bhakta-vatsalā | antarvedī dakṣiṇā ca brahmacaryya parāgatiḥ || 101 || dīkṣā vīkṣā parīkṣā ca samīkṣā vīravatsalā | ambikā surabhiḥ siddhā siddha-vidyādharā'rcitā || 102 || sudīptā lelihānā ca karālā viśva-pūrakā | viśva-saṁhāriṇī dīptis tāpanī tāṇḍava-priyā || 103 || udbhavā virajā rājñī tāpanī bindu-mālinī | kṣīradhārā suprabhāvā lokamātā suvarcasā || 104 || havya-garbhā cā'jya-garbhā juhvato yajña-sambhavā | āpyāyanī pāvanī ca dahanī dahanāśrayā || 105 || mātṛkā mādhavī mucyā mokṣalakṣmīr maharddhidā | sarva-kāma-pradā bhadrā subhadrā sarva-maṅgalā || 106 ||

śvetā suśukla-vasanā śukla-mālyā'nulepanā | haṁsā hīnakarī haṁsī hṛdyā hṛt-kamalālayā || 107 || sitātapatrā suśroṇī padma-patrāyatekṣaṇā | sāvitrī satya-saṅkalpā kāmadā kāma-kāminī || 108 || darśanīyā dṛśā dṛśyā spṛśyā sevyā varāṅganā | bhoga-priyā bhogavatī bhogīndra-śayanāsanā || 109 || ārdrā puṣkariṇī puṇyā pāvanī pāpa-sūdanī | śrīmatī ca śubhākārā paramaiśvarya-bhūtidā || 110 || acintyā 'ntanta-vibhavā bhava-bhāva-vibhāvanī | niśreṇiḥ sarva-dehasthā sarva-bhūta-namaskṛtā || 111 || balā balādhikā devī gautamī gokulālayā | toṣiṇī pūrṇa-candrābhā ekānandā śatānanā || 112 || udyāna-nagara-dvāra-harmyopavana-vāsinī | kūṣmāṇḍī dāruṇā caṇḍā kirātī nandanālayā || 113 || kālāyanā kālagamyā bhayadā bhaya-nāśinī | saudāminī megharavā daitya-dānava-marddinī || 114 || jaganmātā bhayakarī bhūta-dhātrī sudurlabhā | kāśyapī śubhadānā ca vanamālā śubhā varā || 115 || ghanyā dhanyeśvarī dhanyā ratnadā vasu-varddhinī | gāndharvī revatī gaṅgā śakunī vimalānanā || 116 || iḍā śāntikarī caiva tāmasī kamalālayā | ājyapā vajra-kaumārī somapā kusumāśrayā || 117 || jagatpriyā ca sarathā ca durjayā khaga-vāhanā | manobhavā kāmacārā siddha-cāraṇa-sevitā || 118 || vyomalakṣmīr mahālakṣmīs tejolakṣmīḥ sujājvalā | rasalakṣmīr jagadyonir gandhalakṣmīr vanāśrayā || 119 || śravaṇā śrāvaṇā netrā rasanā prāṇa-cāriṇī | viriñcimātā vibhavā vara-vārija-vāhanā || 120 || vīryyā vīreśvarī vandyā viśokā vasu-varddhinī | anāhatā kuṇḍalinī nalinī vana-vāsinī || 121 || gāndhāriṇīndra-namitā surendra-namitā satī | sarva-maṅgala-māṅgalyā sarva-kāma-susiddhidā || 122 ||

sarvānandā mahānandā satkīrtiḥ siddha-sevitā | sinīvālī kuhū rākā amā cā 'numatir dyutiḥ || 123 || arundhatī vasuvamatī bhārgavī vāstu-devatā | mayūrī vajra-vetālī vajra-hastā varānanā || 124 || anaghā dharaṇir dhīrā dhamanī maṇi-bhūṣaṇā | rāja-śrīrūpa-sahitā brahmaśrīr brahma-vanditā || 125 || jayaśrī jayadā jñeyā sargaśrīḥ svargatiḥ satām | supuṣpā puṣpa-nilayā phalaśrī niṣkala-priyā || 126 || dhanurlakṣmīs tvamilitā para-krodha-nivāriṇī | kadrūrddhanāyuḥ kapilā surasā suramohinī || 127 || mahāśvetā mahānīlā mahāmūrtir viṣāpahā | suprabhā jvālinī dīptis tṛptir vyābhi prabhākarī || 128 || tejovatī padmabodhā madalekhā 'ruṇāvatī | ratnā ratnāvalī bhūtā śatadhāmā śatāpahā || 129 || triguṇā ghoṣiṇī rakṣyā narddinī ghoṣa-varjitā | sādhyā 'diti-ditir-devī mṛgavāhā mṛgāṅgakā || 130 || citra-nīlotpala-gatā vṛṣa-ratnākarā'śrayā | hiraṇya-rajata-dvandvā śaṅkha-bhadrāsana-sthitā || 131 || gomūta-gomaya-kṣīra-dadhi-sarpir jalāśrayā | marīciś cīra-vasanā pūrṇā candrā'rka-viṣṭharā || 132 || susūkṣmā nirvṛtiḥ sthūlā nivṛttārātir eva ca | marīci-jvālinī dhūmrā havyavāhā hiraṇyadā || 133 || dāyinī kālinī siddhiḥ śoṣiṇī samprabodhinī | bhāsvarā saṁhatis tīkṣṇā pracaṇḍa-jvalanojjvalā || 134 || sāṅgā pracaṇḍā dīptā ca vaidyutiḥ sumahādyutiḥ | kapilā nīra-raktā suṣumnā visphuliṅginī || 135 || arciṣmatī ripuharā dīrghā dhūmāvalī jarā | sampūrṇa-maṇḍalā pūṣā sraṁsinī sumanoharā || 136 || jayā puṣṭikarī cchāyā mānasā hṛdayojjvalā | suvarṇa-kāriṇī śreṣṭhā mṛta-sañjīvanī-raṇe || 137 || viśalya-karaṇī śubhrā sandhinī paramauṣadhiḥ | brahmiṣṭhā brahma-sahitā aindavī ratna-sambhavā || 138 ||

vidyutprabhā bindumatī tri-svabhāva-guṇātmikā | nityoditā nityadṛṣṭā nityakāma-karīṣiṇī || 139 || padmāṅkā vajra-cihnā ca vakra-daṇḍā vibhāsinī | videha-pūjitā kanyā māyā vijaya-vāhinī || 140 || māninī maṅgalā mānyā māninī māna-dāyinī | viśveśvarī gaṇavatī maṇḍalā maṇḍaleśvarī || 141 || haripriyā bhauma-sutā manojñā mati-dāyinī | pratyaṅgirā somaguptā manobhijñā vadanmatiḥ || 142 || yaśodharā ratnamālā kṛṣṇā trailokya-bandhinī | amṛtā dhāriṇī harṣā vinatā vallakī śacī || 143 || saṅkalpā bhāminī miśrā kādambaryamṛtā prabhā | āgatā nirgatā vajrā suhitā sahitā 'kṣatā || 144 || sarvārtha-sādhana-karī dhātur ddhāraṇikāmalā | karuṇādhāra-sambhūtā kamalākṣī śaśi-priyā || 145 || saumya-rūpā mahādīptā mahājvālā vikāsinī | mālā kāñcanamālā ca sadvajrā kanakaprabhā || 146 || prakriyā paramā yoktrī kṣobhikā ca sukhodayā | vijṛmbhaṇā ca vajrākhyā śṛṅkhalā kamalekṣaṇā || 147 || jayaṅkarī madhumatī haritā śaśinī śivā | mūlaprakṛtir īśānī yogamātā manojavā || 148 || dharmodayā bhānumatī sarvābhāsā sukhāvahā | durandharā ca bālā ca dharma-sevyā tathā gatā || 149 || sukumārā saumyamukhī saumya-sambodhanottamā | sumukhī sarvatobhadrā guhya-śaktir guhālayā || 150 || halāyudhā ca kāvīrā sarva-śāstra-sudhāriṇī | vyoma-śaktir mahādehā vyomagā madhumanmayī || 151 || gaṅgā vitastā yamunā candrabhāgā sarasvatī | tilottamorvaśī rambhā svāminī sura-sundarī || 152 || bāṇa-praharaṇā bālā bimboṣṭhī cāruhāsinī | kakudminī cārupṛṣṭhā hṛṣṭhā 'dṛṣṭha-phala-pradā || 153 || kāmyācārī ca kāmyā ca kāmācāra-vihāriṇī | hima-śailendra-saṅkāśā gajendra-varavāhanā || 154 ||

aśeṣa-sukha-saubhāgya-sampadāṁ-yonir uttamā | sarvotkṛṣṭā sarvamayī sarvā sarveśvara-priyā || 155 || sarvāṅga-yoniḥ sā 'vyaktā sampradhāneśvareśvarī | viṣṇu-vakṣaḥ-sthala-gatā kimataḥ paramucyate || 156 || parā nirmahimā devī hari-vakṣaḥ-sthalālayā | sa devī pāpa-hantrī ca sānnidhyaṁ kurutān mama || 157 || || phalaśrutiḥ ||



iti nāmnāṁ sahasraṁ tu lakṣmyāḥ proktaṁ śubhāvaham | parāvareṇa bhedena mukhya-gauṇena bhāgataḥ || 158 || yaś caitat kīrtayen nityaṁ śṛṇuyād vāpi padmaja | śuciḥ samāhito bhūtvā bhakti śraddhā samanvitaḥ || 159 || śrīnivāsaṁ samabhyarcya puṣpa-dhūpā'nulepanaiḥ | bhogaiś ca madhuparkādyair yathā śakti jagadgurum || 160 || tat pārśvasthāṁ śriyaṁ devīṁ sampūjya śrīdhara-priyām | tato nāma sahasreṇa toṣayet parameśvarīm || 161 || nānā ratnāvalī stotraṁ idaṁ yaḥ satataṁ paṭhet | prasādābhimukhī lakṣmīḥ sarvaṁ tasmai prayacchati || 162 || yasyā lakṣmyāś ca sambhūtāḥ śaktayo viśvagāḥ sadā | kāraṇatvaṁ na tiṣṭhanti jagatyasminś carācare || 163 || tasmāt prītā jaganmātā śrī yasyā'cyuta-vallabhā | suprītāḥ śaktayas tasya siddhiṁ iṣṭhāṁ diśanti hi || 164 || eka eva jagat-svāmī śaktimān acyutaḥ prabhuḥ | tadaṁśa-śaktimanto 'nye brahmeśānādayo yathā || 165 || tathaivaikā parā śaktiḥ śrīs tasya karuṇāśrayā | jñānādi ṣāḍguṇyamayī yā proktā prakṛtiḥ parā || 166 || ekaika śaktiḥ śrīs tasyā dvitīyātmani varttate | parā pareśī sarveśī sarvākārā sanātanī || 167 || ananta-nāmadheyā ca śakti cakrasya nāyikā | jagac carācaraṁ idaṁ sarvaṁ vyāpya vyavasthitā || 168 || tasmād ekaiva paramā śrīr jñeyā viśvarūpiṇī | saumyā saumyena rūpeṇa saṁsthitā naṭajīvavat || 169 || yo yo jagati puṁ-bhāvaḥ sa viṣṇur iti niścayaḥ | yā yā tu nārī bhāvasthā tatra lakṣmīr vyavasthitā || 170 || K. Muralidharan ([email protected])

prakṛteḥ puruṣāc cā'nyas tṛtīyo naiva vidyate | atha kiṁ bahunoktena nara-nārī-mayo hariḥ || 171 || aneka bheda bhinnas tu kriyate parameśvaraḥ | mahāvibhūtiṁ dayitāṁ ye stuvantyacyuta-priyām || 172 || te prāpnuvanti paramāṁ lakṣmīṁ saṁśuddha-cetasaḥ | padmayonir idaṁ prāpya paṭhan stotraṁ idaṁ kramāt || 173 || divyaṁ aṣṭa-guṇaiśvaryaṁ tatprasādāc ca labdhavān | sakāmānāṁ ca phaladāṁ kāmānāṁ ca mokṣadām || 174 || pustakākhyāṁ bhaya-trātrīṁ sitavastrāṁ trilocanām | mahāpadma niṣaṇṇāṁ tāṁ lakṣmīṁ ajaratāṁ namaḥ || 175 || kara-yugala-gṛhītaṁ pūrṇa-kuṁbhaṁ dadhānā kvacid amalagatasthā śaṅkha-padmākṣa-pāṇiḥ | kvacid api dayitāṅge cāmara vyagra-hastā kvacid api sṛṇi-pāśaṁ bibhratī hemakāntiḥ || 176 || || iti padmapurāṇe kāśmīra-varṇane hiraṇyagarbha-hṛdaye puruṣottama-proktaṁ śrīlakṣmī sahasranāma stotraṁ sampūrṇam ||

